
   Тĕнчере эп чиперех,

Ыррăн пурăнаттăм.

Халь вара, ĕçсе эрех,

Çын ятне çухатрăм.

Арăм: «Кай!» — тет, хăвалать,

Пурăнасшăн мансăр.

Ман шăпа анаталла

Кусрĕ чарăнмасăр.

Манса кайрăм мĕн иккен

Çемьепе хуçалăх.

Ĕçре пачĕç пĕçеркке:

«Намăс!» — терĕ халăх.

Таса марччĕ тумăм та,

Çăвăнма манаттăм,

Выльăх евĕр, тупата,

Эпĕ пурăнаттăм.

Кашни кун, ĕçсе эрех,

Ăсăм çухалатчĕ,

Мухмăра пула ирех

Пуçăм çурăлатчĕ.

Тĕрлĕ мур куçсем умне

Ӳсĕр чух тухатчĕ...

Тавтапуç тухтăрсене —

Пысăк шанчăк пачĕç.

Ĕçкĕçе хам тухнине

Халĕ ăнланатăп,

Чи пĕрремĕш черккене

Питĕ ылханатăп.

Чĕрĕлесшĕн эп чунран,

Эрехе манасшăн.

Ыр курасшăн пурнăçра,

Уррăн пурăнасшăн.

  